ORGANET KOLEGJIALE:

1. SENATI AKADEMIK

Senati Akademik i Kolegjit është organi me i larte  vendimmarrës kolegjial akademik që përcakton politikat e zhvillimit të institucionit, programon, bashkërendon, drejton dhe kontrollon veprimtaritë e mësimdhënies e të kërkimit shkencor dhe vlerëson efikasitetin e tyre në përmbushje të misioni të kolegjit.

Funksionet e Senatit Akademik janë:

a) Garanton autonominë e Institucionit, lirinë akademike, si dhe të drejtat e studentëve;

b) I propozon Bordit të Administrimit planin strategjik të zhvillimit të Institucionit dhe miraton programin vjetor të veprimtarive të tij;

c) Miraton Statutin e institucionit, pasi të jetë marrë miratimi paraprak i Bordit të Administrimit. Statuti i miratuar dërgohet në ministrinë përgjegjëse për arsimin për miratim përfundimtar nga ministri;

d) Miraton strukturën e akademike të institucionit, sipas kërkesave të Ligjit, pasi të jetë marrë miratimi paraprak i Bordit të Administrimit. 

e) Miraton rregulloret e institucionit, rregulloret e njësive përbërëse të tij, rregulloret e programeve të studimit dhe rregulloret dhe aktet e tjera që janë kompetencë e senatit;

f) Programet e reja të studimit, të kërkimit shkencor, ndryshimet në këto programe si edhe mbylljen e tyre.

g) Propozon mbylljen dhe riorganizimin e institucionit si dhe bashkimin me një Institucion tjetër të arsimit të lartë, pasi është marrë mendimi i Bordit të Administrimit;

h) Miraton hapjen, riorganizimin ose mbylljen e njësive kryesore ose bazë, mbi bazën e propozimeve të njësive kryesore dhe të njësive bazë, duke marrë vlerësimin paraprak të Bordit të Administrimit;

i) Miraton ndryshimin e emrit ose stemës së Institucionit, sipas përcaktimeve të akteve ligjore dhe nënligjorë në fuqi.

j) Miraton planin vjetor të veprimtarive akademike dhe kërkimore-shkencore;

k) Miraton raportin e detajuar vjetor të veprimtarisë së institucionit, të hartuar nga rektorati, dhe ia përcjell ministrisë përgjegjëse për arsimin.

l) Vlerëson dhe garanton sigurimin e brendshëm të cilësisë në institucion. Anëtarët e kësaj njësie miratohen nga Senati, me propozimin e rektorit; 

m) Në fund të çdo viti akademik organizon një mbledhje të përbashkët të Senatit Akademik me Bordin e Administrimit, ku diskutohet për veprimtarinë e mësimdhënies, kërkimit shkencor dhe atë financiare dhe administrative të institucionit.

2. REKTORATI

Rektorati i Kolegjit është organ kolegjial ekzekutiv dhe funksionon bazuar në ligjin Nr. 80/2015, “Për Arsimin e lartë dhe kërkimin shkencor në institucionet e arsimit të lartë në Republikën e Shqipërisë”, Statutin dhe këtë Rregullore. Rektorati drejtohet nga rektori i cili thërret në mbledhjen e parë të tij, përbëhet nga:

1. Rektori; 

2. Administratori i Kolegjit

3. Zëvendës rektori;

4. Dekani i Fakultetit të Shkencave  Mjekësore

5. Dekani I Fakultetit të Ekonomisë

Funksionet e Rektoratit janë si më poshtë:

a) Harton planin e zhvillimit strategjik të Kolegjit;

b) Harton programin vjetor të veprimtarive, si dhe ndjek zbatimin e tij pas miratimit në Senatin akademik;

c) Propozon kriteret për shpërndarjen e burimeve materiale dhe njerëzore akademike;

d) Harton dhe propozon projektbuxhetin për miratim në senatin akademik e përmë tej në Bordin e Administrimit;

e) Propozon planin për investime, kontratat dhe marrëveshjet, që janë kompetencë e tij;

f) Paraqet rekomandime për projektet për programet e studimeve, të kërkimit shkencor dhe ndryshimet e nevojshme strukturore për realizimin e tyre;

g) Zbaton të gjitha vendimet e miratuara nga Senati Akademik;

h) Monitoron dhe publikon rezultatet e vlerësimit të veprimtarive të Kolegjit;

i) Ndjek veprimtarinë në njësitë përbërëse tëkolegjit për përmbushjen e qëllimeve të institucionit si dhe për zbatimin e akteve të organeve kolegjiale të Kolegjit.

Rektorati mblidhet si rregull jo më pak se një herë në dy javë. Në raste të nevojshme Rektorati mund të mblidhet në çdo kohë, me kusht që të lihet kohë e mjaftueshme për shqyrtimin e materialeve që lidhen me çështjet për diskutim.

1. Mbledhja thirret nga Rektori, kryesisht apo me kërkesën e secilit prej anëtarëve të Rektoratit.

2. Si rregull Rektorati merr vendime njëzëri. Kur kjo nuk është e mundur vendimet merren me shumicën e votave të anëtarëve të pranishëm në mbledhje. Në rastet kur nuk mund të arrihet shumica, vota e Rektorit është përcaktuese.

3. Procesverbali i mbajtur në mbledhjen e Rektoratit përbën dokumentin bazë për pasqyrimin e vendimmarrjes.

4. Vendimet e marra nga Rektorati, materializohen në formën e urdhrave, vendimeve apo shkresave të nxjerra nga Rektori i Kolegjit.

Rektori i propozon Bordit Administrimit shkarkimin e autoritetit drejtues të njësisë kryesore të Kolegjit, në rastet e kryerjes së veprave penale flagrante ose të shkeljeve të rënda të ligjit, të pamundësisë për të kryer detyrën dhe për rastet e parashikuara në Kodin e Etikës së Kolegjit. Rektori cakton njërin prej zëvendësve të autoritetit deri  në  zgjedhjen  e  autoritetit  të  ri  brenda  dy muajve nga data e shkarkimit.

3. KËSHILLI I FAKULTETIT

Është organ kolegjial vendimmarrës i fakultetit, i cili përbëhet nga dekani dhe përgjegjësit e departamenteve. Ky organ ushtron këto kompetenca si më poshtë:

1. I propozon Rektoratit për miratim, strukturën dhe numrin e punonjësve në fakultet.

2. Miraton numrin e studentëve që do të punësohen gjatë kohës së studimeve në fakultet me pozicionet përkatëse, së bashku me pagesat e tyre.

3. Shpall projektet fituese, për t’u financuar nga fondet për kërkim shkencor nga buxheti i fakultetit, si dhe bursat për studime apo kërkime shkencore që administrohen nga vetë fakulteti.

4. Miraton listën e periodikëve shkencorë ku do të pajtohet fakulteti si dhe titujt e librave që do të blihen për bibliotekën e fakultetit.

5. Miraton mënyrën e përdorimit të dhurimeve që janë kryer në favor të një departamenti, duke marrë parasysh propozimin e departamentit përfitues.

6. Ushtron edhe kompetenca të tjera që përcaktohen në rregulloren e Fakultetit, bazuar në specifikën e secilit Fakultet.

4. DEKANATI

Dekanati në Kolegj është organ kolegjial që drejtohet nga dekani dhe përbëhet nga:

a) Dekani;

b) Zëvendësdekani;

c) Administratori i njësisë kryesore;

d) Drejtuesit e njësive bazë

Përveç sa parashikohet në statutin e Kolegjit, dekanati ushtron kompetenca si më poshtë:

1. Dekanati harton planin strategjik të zhvillimit të njësisë kryesore, mbështetur në propozimet e njësive bazë të tij, si dhe ato të administratorit të njësisë kryesore si dhe koordinon veprimtarinë e njësive bazë.

2. Merr në shqyrtim problematika të funksionimit të përditshëm të njësisë kryesore dhe në përputhje me funksionet dhe kompetencat merr vendim apo ia kalon për shqyrtim organeve apo autoriteteve të tjera drejtuese.

3. Miraton listën e personelit akademik te ftuar që do të aktivizohet gjatë procesit mësimor dhe ia kalon atë për miratim Rektorit.

5. KËSHILLI I ETIKËS
Këshilli i Etikës funksionon bazuar në Ligjin Nr. 80/2015, “Për Arsimin e lartë dhe kërkimin shkencor në institucionet e arsimit të lartë në Republikën e Shqipërisë”, në Statutin  e Kolegjit, si  dhe  Kodin e  Etikës të  miratuar nga Senati Akademik. Kodi i Etikës përcakton mënyrën e marrjes së vendimeve, paraqitjen dhe shqyrtimin e ankesave, ekzekutimin e vendimeve dhe sanksionet përkatëse.

Në Kodin e Etikës përcaktohen detyrimet e personelit dhe studentëve, mosrespektimi dhe shkelja e tyre, konsiderohet shkelje e etikës dhe është objekt i shqyrtimit në Këshillin e Etikës dhe nga autoritetet drejtuese të çdo niveli apo organi kolegjial.

Shkelje të rregullave etike konsiderohen të gjitha veprimet e kryera nga ana e personelit akademik, personelit administrativ, personelit ndihmës mësimor-shkencor dhe studentit që cenojnë personalitetin e të tjerëve, etikën akademike, rregullat dhe normat etiko-morale tëinstitucionit e të shoqërisë, sipas Kodit të Etikës i cili miratohet nga Senati Akademik.

Këshilli i Etikës është organ kolegjial i cili diskuton probleme të etikës së jetës akademike dhe i paraqet propozime rektorit për këto çështje.

Organet dhe autoritet drejtuese të Kolegjit janë të detyruara të vënë në dispozicion të Këshillit të Etikës të gjithë dokumentacionin dhe informacionin e kërkuar për shqyrtimin e ankesave përkatëse. Këshilli  i  Etikës  pasi  shqyrton  çështjen  në  fjalë,  i  bën propozime autoritetit drejtues përkatës, ose drejtpërdrejtë  rektorit kur kërkesaështë bërë prej tij, për të vendosur mbi masat disiplinore.

6. BORDI I ADMINISTRIMIT

Bordi i Administrimit është organi më i lartë kolegjial administrativ, i cili garanton përmbushjen e misionit të institucionit të arsimit të lartë, mbarëvajtjen financiare dhe administrative të tij. Përbërja, funksionet dhe kompetencat e tij janë përcaktuar në Statutin e këtij Kolegji.

ADMINISTRATA
· Zyra e Burimeve Njerëzore dhe Marrëdhënieve me Publikun 
· Zyra e Financës
· Zyra e Këshillimit të Karrierës dhe Tutoriatit Studentor & ALUMNI
· Sekretaria Mësimore
· Njësia e Brendshme e Sigurimit të Cilësisë
1. Zyra e Burimeve Njerëzore, Marrëdhënieve me Publikun dhe Shërbimeve
Përgjegjësitë dhe kompetencat:
· Zyra e Burimeve Njerëzore, Marrëdhënieve me Publikun dhe Shërbimeve, ndjek realizimin e kontratës së lidhur mes KU “Reald” dhe personelit akademik dhe administrativ/mbështetës.

· Zyra mbledh, sistemon dhe përditëson dosjen personale të secilit anëtar të personelit akademik dhe administrativ, e cila përmban kontratën e punës ose shërbimit, dokumentet shoqëruese të saj sipas ligjit, si dhe çdo dokument tjetër që lidhet me kualifikimin dhe ecurinë e performancës individuale në punë.
· Është përgjegjëse për sigurimin e ligjshmërisë në punë.
· Vlerëson dhe raporton tek Rektori i KUR për gjendjen e përmbushjes së parashikimeve të kontratës nga secili anëtar i personelit akademik dhe administrativ/mbështetës.
· Merr pjesë në vlerësimin e performancës së secilit anëtar të personelit akademik dhe administrativ.
· Pranon, evidenton dhe shpërndan korrespondencën zyrtare të brendshme dhe të jashtme në KUR.
· Rregjistron në rregjistrin e korrespondencës çdo dokument, shkresë e akt tjetër zyrtar që mban firmën e autoritetit drejtues përkatës, para se të dërgohet në destinacion, brenda ose jashtë vendit.
· Bën arkivimin e dokumenteve, duke zbatuar me korrektësi rregullat e përcaktuara.
2. ZYRA E FINANCËS

         Drejtor: Flutura Gacaj
         E-mail: financa@unireald.edu.al
Përgjegjësitë dhe kompetencat:

Zyra e Financës merret me zbatimin e politikave ekonomike-financiare të Kolegjit Universitar “Reald” (KUR). Ajo ka këto detyra kryesore:
· Organizon dhe drejton punën për çështjet ekonomiko-financiare të KUR, në përputhje me dispozitat ligjore dhe nënligjore dhe aktet themeluese të shoqërisë.
· Mban dokumentacionin e plotë dhe të saktë të të ardhurave dhe të shpenzimeve, sipas llojit të shërbimit, ose sipas elementeve të shpenzimeve, duke bërë përmbledhëse dhe raporte mujore dhe/ose periodike të treguesve të ndryshëm.
· Përpunon dhe raporton për treguesit përmbledhës financiarë dhe për investimet e bëra nga KUR.
· Kryen regjistrimet kompjuterike të dokumenteve financiare dhe bankare sipas programeve të caktuara dhe të miratuara.
· Mban dhe organizon kontabilitetin dhe dokumentet financiare të shoqërisë si dhe raporton pranë organeve fiskale në përputhje me aktet ligjore dhe nënligjore në fuqi.
· Organizon kontabilitetin dhe raporton periodikisht tek Administratori/ Rektori raportet financiare të nevojshme për drejtimin financiar.
3. ZYRA E KËSHILLIMIT TË KARRIERËS

Një status të rëndësishëm në politikat dhe parashikimet strategjike të Kolegjit Universitar “Reald” zë zhvillimi i karrierës dhe punësimi i studentëve tanë. Zyra e këshillimit të karrierës, është në dispozicion të studentëve për të ndihmuar që secili prej tyre të zgjedh orjentimin dhe programin e duhur, në përputhje me prirjet, talentin dhe planin individual të karrierës.

Veprimtaria e zyrës së këshillimit të karrierës orjentohet drejtë informimit të studentëve dhe këshillimit të tyre që në momentin e rregjistrimit me çdo informacion në lidhje me programet e studimit të ofruara, avantazhet që secili prej tyre ofron, mundësitë e punësimit në të ardhmen, etj.

Gjthashtu, zyra e zhvillimit të karrierës ofron asistencë për cdo student në disa drejtime kryesore si:

· Zgjedhja e programit të studimit dhe paketa e lëndëve të secilit program;

· Organizimi i praktikave dhe programeve të shkëmbimit sipas secilit program;

· Përfshrja në aktivitete akademike dhe profesionale sipas secilit program;

· Mundësitë e punësimit sipas secilit program studimi, etj.

Zyra e zhvillimit të karrierës ndjek dhe mbështet ecurinë akademike dhe profesionale të studentëve, mundëson çdo informacion dhe oportunitet të ofruar nga institucionet partnerë si për studentët ashtu dhe për kandidatët për student pranë institucionit tonë akademik.

Zyra e zhvillimit të karrierës do të kooordinoj me fakultetet e asar tutoriatin, bazuar në rregulloren e tutoriatit.

Zyra e zhvillimit të karrierës do të koordinoj seksionin ALUMNI, me qëllim ofrimin e mundësive të punësimit të studentëve falë bashkëpunimeve të vazhdueshme me sektorin publik dhe privat.

4. SEKRETARIA MESIMORE

Sekretaria është njësia bazë që ndjek dinamikën e procesit mësimor në të gjithë zërat e tij, dhe që ka  përgjegjësi të drejtpërdrejtë për evidentimin e saktë të këtij procesi. Puna dhe personeli i sekretarisë mësimore drejtohet nga kryesekretari  i cili emërohet nga Senati Akademik. Ai duhet të jetë me arsim të lartë. 

Kryesekretari

Kryesekretari i Kolegjit ka për detyrë:

1. Të organizojë punën e Sekretarisë Mësimore sipas  detyrave duke pasur parasysh strukturën e planeve dhe procesin mësimor 

2. Të plotësojë me rigorozitet të gjithë dokumentet që Sekretaria përdor gjatë vitit;

3. Të vërtetojë në dublikatat e certifikatave të notave njësinë me origjinalin;

4. Të kontrollojë, të firmosë dhe të shpërndajë procesverbalet e provimeve dhe  detyrimeve.

Detura të tjera të sekretarisë mësimore

1. Nuk duhet të pranojë me korrigjime proçes-verbalet e provimeve dhe detyrimeve. Nëse bëhen rastësisht gabimet, ato shënohen  mbrapa fletës së procesverbalit, duke u firmosur në prezencë të përgjegjësit të sekretarisë nga të dy pedagogët si dhe nga përgjegjësi i sekretarisë; më pas, me miratim të Dekanit, këto procesverbale zëvendësohen me procesverbale të reja, të cilat plotësohen rishtas pa gabime. 

2. Ka për detyrë të komunikojë  me studentet e interesuar për studime universitare,duke u bërë prezent kushtet e pranimit dhe kushtet e studimit që ofron institucioni.
3. Ka  përgjegjësi për   pranimin  e studenteve ,dokumentacionin e paraqitur sipas rregullores së pranimit te studenteve. 

4. Mbajtjen e arkivit të të dhënave të studenteve në sistemin elektronik dhe në ate manual. 

5. Te jape informacion per përgatitjen e raporteve dhe statistikave për përdorim të brendshëm dhe të jashtëm.

6. Sigurimin e ruajtjes së konfidencialitetit të të dhënave personale. 

7. Realizon Matrikullimin e Studenteve në Sistemin Manual dhe Elektronik dhe krijon Rregjistrat  Themeltare dhe ato të Notave

8. Sigurimin e plotesimit të saktë të dokumentave akademike. 

9. Nxjerrjen e listës se notave, dhe suplementit te diplomes. 

10. Organizimin dhe realizimin e veprimeve rregjstruese sipas procedurës "Add & Drop". 

11. Kontrollin e frekuentimit të pedagogëve dhe  raportimin tek eprorët përkatës.

12. Mbikqyrjen e faciliteteve te mësimdhënies: kapacitetin e klasave, pajisjeve të tyre dhe  rnirëmbajtjen e tyre, disponueshmërinë e mjeteve audiovizuale. 

13. Lajmërimin e studentëve për cdo ndryshim në programin e tyre (p.sh. anulimin e ndonjë ore  rnësimi/lënde),
14. Të plotësojë regjistrat e kurseve te studimit për fillimin e vitit të ri mësimor, evidencat e numrit të studentëve sipas degëve, te verifikoje realizimin e oreve mesimore nga regjistri  etj. 

15. Të realizoje informatizimin e te gjithe informacionit te sekretarise.

16. Të përgatisë ne bashkepunim me pergjegjesat e departamenteve , strukturën mësimore dhe orarin e mësimeve si dhe ti shpalli ato dy javë para fillimit të procesit mësimor;;

17. Të mbledhë nga departamentet vendimet e komisionit të mbrojtjes së diplomave dhe pas miratimit nga dekani të përgatisë diplomat përkatëse për çdo student;

18. Të ruajë me korrektësi të gjithë informacionin mbi procesin mësimor në fakulte;

19. Fletet e provimeve te ruhen deri ne 3muaj pas kryerjes se provimit ne sezonet perkatese; proces-verbalet e vleresimeve te studenteve si dhe regjistrat e kurseve te ruhen pergjithmone.

20. Të mos lejojë dhënien e të dhënave personave të tjerë pa pasur autorizimin apo  lejen e Dekanit.

5. NJËSIA E SIGURIMIT TË BRENDSHËM TË CILËSISË 

Njësia e Sigurimit të Brendshëm të Cilësisë, (në vijim NJSBC), është strukturë përgjegjëse për hartimin e politikave dhe procedurave për sigurimin e brendshëm të cilësisë, implementimit dhe përmirësimit të vazhdueshëm të sistemit të cilësisë në KUR,  mbështetur në standardet shtetërore të cilësisë si dhe standardet dhe udhëzimet europiane për Sigurimin e Cilësisë në Hapsirën Evropiane të Arsimit të Lartë.
Rrjeti i Cilësisë përbëhet nga Njesia e Sigurimit të Brendëshëm të Cilësisë, si stukturë me vete paralele me zyrën e Kurrikulave, e ngritur pranë rektoratit të KUR, me përfaqësues të cilësisë në çdo njësi kryesore.
Struktura e NJSBC

Njësia e Sigurimit të Brendshëm të Cilësisë është organ kolegjial. Ajo përbëhet nga 5 (pesë) anëtarë, nga të cilët 3 (tre) janë përfaqësues të personelit akademik të njësisë kryesore, 1 (një) përfaqësues i Këshillit Studentor dhe 1 (një) ekspert i jashtëm. Anëtarët zgjidhen në mënyrë të posaçme nga Senati Akademik për një periudhë 4 vjeçare me mundësi rizgjedhjeje.

Kompetencat e NJSBC

Përveç detyrave të parashikuara në Statut, NJSBC ka edhe këto kompetenca:

a. Rrit profilin e Sigurimit të Cilësisë duke kultivuar një kulturë cilësie në KUR.
b. Siguron vijueshmërinë periodike dhe të përvitshme të programit të Sigurimit të Cilësisë; 
c. Lehtëson grumbullimin e  informacionit mbi raportet e Sigurimit të Cilësisë; 
d. Lehtëson reagimin  (feedback)  dhe linjat e drejtimit për përpiluesit e rishqyrtimeve dhe raporteve; 
e. Lehtëson dhe inkurajon stafin në procesin e  mësimdhënies dhe vlerësimit; 
f. Administron  të dhënat  statistikore më qëllim ruajtjen dhe përmirësimin e cilësisë; 
g. Merr përgjegjësinë për çdo lloj procesi shtesë të Sigurimit të Cilësisë, si rishqyrtimet periodike, etj; 
h. Merr drejtimin në përgatitjen e dokumenteve për qëllime të jashtme si: akreditimi, bashkëpunimi i ASAR  me organizata dhe institucioneve relevante 
i. Pajis Rektorin me raport mbi sigurimin e cilësisë; 
j. Asiston dekanët dhe fakultetet në zhvillimin dhe vënien në jetë të procedurave për verifikim dhe përmirësim të cilësisë; 
Rregullat për vlerësimin e brendshëm të cilësisë

1. NJSBC duhet të planifikojë organizimin e vlerësimit të brendshëm të cilësisë të programeve të studimit dhe të vlerësimit të brendshëm institucional.
2. Për të realizuar këtë duhet të ngrihet grupi i vlerësimit të brendshëm, ku merr pjesë edhe një përfaqësues nga organizimet studentore.
3. Në rast nevoje, ftohet një përfaqësues ekspert i jashtëm me pervoje te gjere akademike. Grupi i vlerësimit të brendshëm ka autonomi operative dhe akses në të gjitha të dhënat e institucionit.
4. Vlerësimi i brendshëm duhet te realizohet në përputhje me udhëzimet përkatëse të ASCAL. Konkluzionet e vlerësimit të brendshëm duhet te mbështeten në analizën statistikore të të dhënave, në konstatimet e nxjerra nga regjistrat, në sondazhet, pyetsorët dhe intervistat e organizuara me stafin akademik, stafin joakademik dhe studentët.
5. KUR  duhet të publikojë rezultatet e vlerësimit të kryer on line.
6. NJSBC në bashkëpunim me ASCAL duhet të organizojë trajnim të anëtarëve të grupit të vlerësimit. Për anëtarët e grupit të vlerësimit njësia duhet të marrë masat e sigurimit të kushteve të përshtatëshme për realizimin e kësaj detyre. 
7. KUR  duhet të ketë përgjegjësinë e sigurimit të burimeve të nevojshme financiare për mbulimin e gjithë aktiviteteve të procesit të vlerësimit të brendshëm.
8. NJSBC duhet të mbajë lidhje të vazhdueshme me ASCAL në realizimin e vlerësimit të brendshëm të cilësisë dhe vlerësimin e jashtëm.
STUDENTET

1. TRANSFERIMET, EKUIVALENTIMI DHE NDËRRIMI I FORMËS SË STUDIMEVE

Transferimet e studimeve
Kolegji ofron mundësi për transferime të studentëve në vite të ndërmjet me midis programeve të të njëjtit cikël, brenda vetë institucionit apo institucioneve të ndryshme të arsimit të lartë, si dhe për transferime nga programet e mëparshme në programe të studimeve të ciklit të parë. Këto transferime bëhen mbi bazën e kërkesës së studentit në përputhje më procedurat, kuota dhe kriteret e miratuara. Të gjitha trasferimet miratohen nga rektori.
Për procedurat e transferimeve, me vendim të rektoratit ngrihet komisioni përkatës në nivel Kolegji. Përbërja e komisionit ndryshohet me vendim të rektorit. Në çdo departament, me urdhër të dekanit ngrihen komisionet e ekuivalentimit dhe vlerësimit të cilat miratohen prej tij.

Të gjitha llojet e transferimeve bëhen mbi bazën e kërkesës së studentit duke plotësuar një formular tip. Ky formular publikohet në faqen zyrtare të Kolegji së bashku me informacionin e nevojshëm. Kerkesa per transferime pranohen dhe administrohen në Sekretarine mësimore gjatë gjithë viti akademik, deri në 10 shtator të cdo viti, përvec rasteve kur parashikohet ndryshe nga aktet e tjera nënligjore.

Transferimi për në institucione të tjera
Kërkesat e studentëve të Kolegj, të cilët duan të tranferohen në universitete të tjera të vendit, trajtohen nga dekanët e fakulteteve përkatëse dhe sekretaritë mësimore. Pas verifikimit të shlyerjes së detyrimeve nga kërkuesi, Kolegji pajis atë me dokumentacionin përkatës.

Studenti i çregjistruar për efekt transferimi, humbet statusin e studentit të Kolegjit, dhe i përcillet për zbatim Sekretarisë mësimore dhe zyrës së IT-së për kryerjen e gjithë veprimeve procedurale të mëtejshme.

Transferimi nga institucionet e tjera të arsimit të lartë 
Kërkesat dhe dokumentacionin e studentëve që duan të transferohen në Kolegjin Universitar "REALD", sekretaria u`a përcjell fakulteteve përkatëse. Komisioni i ekuivalentimit dhe vlerësimit, i ngritur pranë çdo departamenti, mbi bazën e dokumentacionit që dërgon universiteti përkatës, përcakton detyrimet që do të ketë studenti, në se pranohet në atë degë, sipas planit mësimor në fuqi si dhe njohjen e shlyerjes së lëndëve me ekuivalencë

Komisioni i ekuivalentimit dhe vlerësimit brenda 3 ditëve i përcjell dekanit të fakultetit listë ne studentëve të propozuar që plotësojnë kriteret e trasferimit. Dekani i përcjell këtë listë sekretarise dhe për dijeni rektorit.

Vendimin për pranimin e studentëve të propozuar për transferim miratohet nga Rektori në përputhje me kuota dhe kriteret e miratuara.

Studentët që kanë kryer një pjesë të studimeve në institucione të huajatë arsimit të lartë, mund të transferohen në Kolegji Universitar "REALD", bazuar në kërkesë netyre dhe dokumentacionin që paraqesin.  Pasi bëhet verifikimi për saktësinë e dokumentacionit, komisioni i ekuivalentimit dhe vlerësimit përcakton detyrimet nëse studenti pranohet. Procedurat e mëtejshme janë të njëjta si në rastin e studentëve që kërkojnë transferim nga universitetet brenda vendit.

Vendimi i transferimit i përcillet nga rektorati, sekretarisë mësimore dhe zyrës së IT-së për kryerjen e gjithë veprimeve procedurale të mëtejshme.

Transferimet e studentëve brenda vetë institucionit mund të bëhen vetëm për programe të përafërta studimi. Për këto transferime ndiqet e njëjta procedurë si në rastin e studentëve që kërkojnë transferim nga universitetet brenda vendit, në përputhje me kuotat dhe kriterete miratuara.
2. KRITERET E KALIMIT NË VITIN PASARDHËS 
Studenti kalon nga viti i parë në vitin e dytë, kur ka siguruar të paktën 30 kredite të vitit të parë.
Studenti kalon nga viti i dytë në vitin e tretë, kur ka siguruar të paktën 60 kredite nga viti i parë dhe i dytë

Studenti kalon nga viti i trete në vitin e katërt, kur ka siguruar të paktën 110 kredite nga viti i parë, i dytë dhe i tretë

Studenti kalon nga viti i katërt në vitin e pestë, kur ka siguruar të paktën 150 kredite nga viti i parë, i dytë, i tretë dhe i katërt.

Studenti i vitit të fundit që në përfundim të provimeve të vitit rezulton me 30 kredite të pashlyera, ka të drejtë t’i likuidoje ato në një periudhë të caktuar nga dekanati, përpara sezonit të diplomimit.

Studenti që shlyen këto detyrime, lejohet të hyjë në mbrojtjen e diplomës. Në rast të kundërt, i lind e drejta e shlyerjes së tyre në sezonin e riprovimeve të vjeshtës.

Studenti lejohet të hyjë në mbrojtjen e diplomës, pasi ka fituar të gjitha kreditet e parashikuara në programin mësimor.

3. MBROJTJA E TEZËS SË DIPLOMËS
Në përfundim të programit të studimeve, studentët kanë të drejtë të diplomohen. Kërkesat e diplomimit janë paraqitur në kurrikulat e çdo programi studimi. Sekretaria mësimore është e detyruar t'i përcjellë me shkresë të veçantë përgjegjësit të departamentit dhe dekanit të fakultetit listën e studentëve që kanë plotësuar detyrimet e një programi studimi dhe çdo detyrim tjetër financiar të cilët kanë të drejtën e provimit te formimit ose mbrojtje e tezës së diplomës. Sekretaria mësimore mban përgjegjësi për saktësinë e të dhënave.

Përgjegjësi i departamentit pas marrjes së listës së studentëve ngre një komision ad hoc, i cili verifikon nëse këta studentë kanë plotësuar detyrimet e programit të studimit. Pas verifikimit lista e studentëve që kanë të drejtën e mbrojtjes së tezes së diplomës, ose provimin e formimit e firmosur nga anëtaret e komisionit, i përcillet përgjegjësit të departamentit.

Në  përfundim  të  programit  të  studimeve  të  ciklit  të  parë,  për  fitimin  e  diplomës parashikohet përgatitja e një teze diplome ose punimi të pavarur. Për fitimin e diplomave të ciklit të dytë të studimeve parashikohet përgatitja e një teze diplome, të përpunuar në mënyrë krijuese e të pavarur nga studenti. Drejtuesit e temave të diplomës propozohen nga departamenti sipas kritereve të përcaktuara në aktet nënligjore dhe miratohen nga Rektori.

Mbrojtja e diplomës bëhet e hapur. Procedura e mbrojtjes përfshin një paraqitje të përmbledhjes së punimit të diplomës, pyetje dhe përgjigje. Në përfundim juria bazuar në vlerësimin  e  udhëheqësit dhe  punimin  e  studentit, bën  vlerësimin  me  notë.  Juria dhe kryetari i saj miratohet nga dekani i fakultetit me propozim të përgjegjësit të departamentit dhe përbëhet nga 5 (pesë) vetë. Shlyerja e detyrimeve të programit të studimit dhe çdo detyrimi tjetër financiar dhe material kundrejt Kolegjit, është kusht paraprak për kryerjes e mbrojtjes së tezës se diplomës.

Përgjegjësi i departamentit i përcjellë dekanit të fakultetit listën e studentëve të diplomuar. Dekani nëpërmjet një shkrese e përcjellë ketëlistë Rektoratit për të mundësuar pajisjen e të diplomuarit me kartonin e diplomës.

4. NJOFTIMET
Organet dhe autoritetet drejtuese të Kolegjit dhe njësitë përbërëse kryesore marrin dijeni për aktet ligjore e nënligjore, apo aktet e tjera te nxjerra në zbatim të tyre, nga struktura përkatëse.

Dorëzimi apo njoftimi mbi aktet e mësipërme, ju bëhet anëtarëve të organeve drejtuese dhe autoriteteve drejtuese si dhe personelit administrativ, përkundrejt nënshkrimit drejtpërdrejt apo bashkëlidhur tekstit përkatës, i cili ruhet nga komunikuesi për aq kohë sa ka fuqi vepruese akti dhe më pas arkivohet. 

Komunikimi i mësipërm është i vlefshëm edhe nëpërmjet postës elektronike zyrtare.
Njoftimi konsiderohet i kryer dhe në rastet e mos nënshkrimit të aktit, kur personi refuzon të nënshkruaj apo njoftimi nëpërmjet shërbimit postar kthehet për shkak të refuzimit të marrjes në dorëzim nga personi, mos ndodhjes në adresën e deklaruar prej tij dhe e konfirmuar nga shërbimi postar, si dhe raste të tjera të paparashikuara.

Nga ana e personelit akademik dhe joakademik, komunikimi nëpërmjet postës elektronike zyrtare nuk përdoret për çdo arsye dhe në çdo kohë. Komunikimi nëpërmjet postës elektronike jozyrtare, nuk përdoret për çështje apo probleme që lidhen me veprimtarinë në institucion dhe konsiderohet i pavlefshëm.

Personeli akademik dhe gjithë punonjësit e tjerë të Kolegjit, përdorin komunikimin nëpërmjet postes elektronike zyrtare vetëm për të bërë njoftime dhe vetëm në ato raste kur komunikimi verbal apo shkresor është i pamundur dhe pamundësia të jetë e justifikuar, veçanërisht kur ky njoftim u drejtohet autoriteteve drejtuese të çdo niveli.

Personeli akademik dhe gjithë punonjësit e tjerë të Kolegjit, janë të detyruar që të mos përdorin shërbimin postar, për të gjitha shkresat që kanë të bëjnë me çështje apo probleme që lidhen me punën, për ankesat dhe çdo lloj shkrese, për njoftimet apo letër informacioni, të cilat u drejtohen autoriteteve drejtuese, organeve apo çdo punonjësi. Në të gjitha rastet e mësipërme përdoret vetëm komunikimi i brendshëm zyrtar. Ky rregull është i njëjte dhe për kthimet e përgjigjeve.

Përgjigjet zyrtare, të cilat duhen bërë vetëm përmes shkresave zyrtare, nuk mund të zëvendësohen me kthim përgjigje përmes përdorimit të postes elektronike zyrtare në asnjë rast.

5. ORGANIZIMI I STUDIMEVE UNIVERSITARE
Programet e studimeve në Kolegj organizohen në cikle të njëpasnjëshme studimi dhe përfundojnë me marrjen e diplomave ose certifikatave përkatëse. Kolegji ofron programe të akredituara të studimeve, të organizuara në module dhe të vlerësuara në kredite, sipas Sistemit Evropian të Transferimit dhe Grumbullimit të Krediteve (ECTS).

Sasia mesatare e krediteve të grumbulluara gjatë një viti nga një student me kohë të plotë është 60 kredite. Një krediti të studimeve universitare i korrespondojnë 25 orë mësimore pune të studentit në auditor dhe jashtë auditorit.

Kolegji shpall publikisht programet e akredituara të studimeve që ofron, para fillimit të aplikimeve për pranime në to.

6. CIKLET DHE TITUJT E STUDIMEVE UNIVERSITARE
Programet e studimeve në Kolegj organizohen në dy cikle të njëpasnjëshme studimi, përkatësisht:   cikli i parë, dhe cikli i dytë.

Programe të studimeve të ciklit të parë:

1. Programet e studimeve të ciklit të parë synojnë të japin njohuri bazë mbi metoda e parime shkencore të përgjithshme dhe aftësi specifike në një varietet profesionesh e specialitetesh.

2. Programet e  studimeve të  ciklit  të  parë  realizohen me  180  kredite (ECTS, më tej kredite) dhe kohëzgjatja normale e tyre është 3 vite akademike. 

3. Në  përfundim  të  programeve  të  studimeve  të  ciklit  të  parë  lëshohet  diplomë universitare "Bachelor" në fushën e arsimimit të kryer.

Programete Integruara të ciklit të dytë:

1. Programet e integruara të studimeve të ciklit të dytë synojnë të japin njohuri bazë dhe të thelluara, mbi metoda e parime shkencore të përgjithshme dhe specifike në një fushë të caktuar.

2. Programet e integruara të studimeve të ciklit të dytë realizohen me jo më pak se  300  kredite dhe kohëzgjatja normale e tyre është jo më pak se 5 vite akademike. 

3. Në  përfundim  të programeve të  integruara të studimeve të ciklit të dytë lëshohet  diplomë universitare "Master i Shkencave" në fushën e arsimimit të kryer.

Programet e studimeve të ciklit të dytë:

1. Programet e studimeve "Master i Shkencave" realizohen me 120 kredite, ku përfshihen 30 - 40 kredite për projektin kërkimor dhe tezën dhe kohëzgjatja normale etyre është 2 vite akademike.Në përfundim të programeve të studimeve të ciklit të dytë lëshohet diplomë universitare "Master i Shkencave" në fushën e arsimimit të kryer.

2. Programet  e  studimeve  "Master  Profesional"  ofrojnë  arsimim  dhe  trajnim  të mirëfilltëprofesional dhe realizohen me 60 ose 120 kredite dhe kohëzgjatja normale e tyre është përkatësisht 1 dhe dy vite akademike. Në përfundim të këtyre programeve të studimeve lëshohet diplomë universitare "Master Profesional" në fushën e arsimimit e të trajnimit profesional të kryer.

7. KOHËZGJATJA E STUDIMEVE
Afati  i  studimeve  për  çdo  cikël  studimesh  është  i  përcaktuar  në  Ligjin  nr 80/2015, "Për Arsimin e lartë dhe kërkimin shkencor në institucionet e arsimit të lartë në Republikën e Shqipërisë” dhe aktet nënligjore të dala në zbatim të tij.

Studenti mund të përfundojë studimet e plota dhe të mbrojë diplomën, brenda afatit të rregullt të studimeve ose tej kufirit që parashikon ky afat, por në sistemin e studimit me kohë te plote ky afat nuk mund të jetë më shumë se dyfishi i afatit të rregullt.

8. NDJEKJA E NJË PROGRAMI TË DYTË STUDIMI
Personat që kanë përfunduar një program studimi, kanë të drejtë të ndjekin një program të dytë studimi. Në këtë rast si rregull përzgjidhen kandidatët, të cilët kanë mesatare më të lartë. Kritere specifike për t'u pranuar në një program të dytë studimi përcaktohen në rregullore te fakulteteve.

9. NDËRPRERJA E STUDIMEVE
Studenti mund të ndërpresë studimet në çdo kohë të vitit vetëm për këto raste:

1. Kur sëmuret për periudha të gjata, të dokumentuara me raport komisioni mjeko-ligjor;

2. Në raste fatkeqësish familjare e në kushte ekonomike të vështira, të dokumentuara këto nga zyrat përkatëse të pushtetit lokal;

3. Në rastet kur studenti ndjek studime e kualifikime në institucione të tjera të arsimit të lartë vendas ose të huaj, me përjashtim të rasteve specifike të parashikuara në këtë rregullore.
Ndërprerja e studimeve deri në tre vjet për studentët e regjistruar në programet e ciklit të parë e të ciklit të dytë dhe deri në pesë vjet për studentët e regjistruar ne program të integruar, bëhet me miratimin e Rektorit dhe Administratorit. Ndërprerja e studimeve fillon që nga momenti i miratimit të lejes. Në të kundërt, studenti mban vetë përgjegjësi për pasojat.

Çdo ndërprerje e pajustifikuar është e barasvlershme me mosparaqitjen në procesin mësimor dhe viti konsiderohet si vit përsëritje.

Rikthimi i studentit, pas ndërprerjes së justifikuar të studimeve bëhet në fillim të çdo semestri, por jo më vonë se një muaj nga këto afate.

10. ZHVILLIMI I PROVIMEVE
1. Provimet zhvillohen në fund  të realizimit të programit të miratuar mësimor. Vendi dhe ora e provimit, shpallet një muaj para.

2. Në varësi të programit studentët mund të paraqesin një detyrë kursi lidhur me lëndën ose një krijim  didaktik, teorik aplikativ, në funksion si një aspekt të modernizmit të procesit mesimor.

3. Pedagogu i lëndës dorëzonë në sekretari tezat e provimit 30 minuta para fillimit të orarit zyrtar të provimit.

4. Sekretaria përgatit tezat e provimit sipas standartit të caktuar, duke i miratuar nga përgjegjësi ose zëvendesi i tij në departament.

5. Fletët e provimit bëhen të qarta, të pastra, të vulosur pa asnjë shënim. Në to shënohet emri i studentit i mbuluar siç vendos departamenti.

6. Sekretaria identifikon para vlerësimit të fletëve studentët, ndërsa pedagogu siguron qetësi e normalitet gjatë zhvillimit të provimit.

7. Studentët nuk duhen të përdorin stilolaps të kuq e ngjyra të përafërta me të, të gjitha ngjyrat e tjera jane të lejuara 

8. Në provim mbahet proces verbal, në të cilin shënohen emrat e pjesëmarrësve me nënshkrimin e tyre, për pjesëmarrjen në provim.

9. Nuk lejohet shfrytëzimi i literaturave, bisedave apo telefonatave gjatë orës së provimit.

10. Në provimin e diplomës pranohen ata studentë që kanë shlyer të gjitha detyrimet akademike dhe financiare me institucionin.

11. I`u tërhiqet vëmendja ose mbahen në shënim studentët që nuk jane korrekt gjatë zhvillimit të provimit. Në rast të përsëritur mbahen në shënim për të mos u njohur provimi dhe teza e studentit nuk vlerësohet.

12. Sekretaria është përgjigjëse për sekretësinë e dokumentacionit, ndërsa pedagogu është përgjigjës për seriozitetin e zhvillimit të provimit.

13. Pedagogu i lëndës bën ndarësimin me pikë dhe kërkon çkodimin e fletëve për të mbushur formularin përkatës me të dhënat e tjera. Tezat e provimeve të kontrolluara dhe të vlerësuara dorëzohen brenda javës.

14. Pedagogu shkruan në fletën e provimit, pikët e temës, duke i vendosur në faqen e parë sasinë e pikëve të provimit. Duhet të perdorin vetem stilolaps me bojë në ngjyrën blu.

15. Provimi përfundimtar zhvillohet dy orë, në datën e caktuar të sezonit të provimeve.

16. Në proces verbalin përfundimtar duhet të firmosin dy pedagogë që ndjekin provimin.

17. Kriteret e vlerësimit shënohen në fletën e pasme të kopertinës së tezës.

18. Provimi përfundimtar vlerësohet maksimalisht me 80 pikë.

19. Fletët e provimeve asgjesohen në sezonin pasardhës.

11. PRAKTIKA PROFESIONALE
Studentët kanë të detyrueshme kryerjen e praktikës profesionale, kur ajo përfshihet në programin e studimit. Me fillimin e vitit akademik, departamenti u komunikon studentëve kohën e kryerjes, programin, mënyrën e zhvillimit dhe shlyerjes së saj.

Praktikat profesionale zhvillohen në institucione sipas profilit të përgatitjes së studentit dhe nën drejtimin e pedagogut të caktuar nga departamenti përkatës. Sudenti detyrohet të respektojë rregullat e institucionit ku kryen këtë proces.

Gjatë kryerjes së praktikës profesionale, personeli akademik që drejton atë, ushtron kontroll të vazhdueshëm dhe mban lidhje me qendrën ku ajo kryhet. Në përfundim të praktikës profesionale, studenti përgatit një relacion për punën e kryer e cila vlerësohet nga pedagogu që e drejton praktikën pasi merr edhe mendimin e qendrës ku është kryer ajo. Vlerësimi bëhet me notë.

12. MBROJTJA E TË DHËNAVE PERSONALE 
Në Kolegj mbrojtja e të dhënave personale dhe konfidencialiteti bëhen në përputhje me legjislacionin specifik në fuqi.

Të dhënat personale te personelit akademik, administrativ dhe studentëve duhet:

1. Të përdoren vetëm për qëllime specifike, të përcaktuara qartë, e legjitime dhe përpunimi të bëhet në përputhje me këto qëllime;

2. Të jenë të mjaftueshme, të lidhen me qëllimin e përpunimit dhe të mos e tejkalojnë këtë qëllim;

3. Të saktësohen nga ana faktike dhe kur është e nevojshme, të bëhet përditësimi e kryerja eçdo veprimi për të siguruar që të dhënat e pasakta e të parregullta të fshihen apo të ndryshohen;

4. Të mbahen në atë formë, që të lejojnë identifikimin e subjekteve të të dhënave për njëkohë, por jo më tepër sesa është e nevojshme për qëllimin, për të cilin ato janë grumbulluar ose përpunuar më tej

5. Personat qe kane akses në të dhënat manual dhe ato në sistemin kompjuterik duhet të marrin masat e duhura të sigurisë kundër aksesit të paautorizuar, ndaj zbulimit apo shkatërrimit e të dhënave, si dhe për humbjen aksidentale të tyre.

6. Rastet përjashtimore kur përpunimi i të dhënave mund të bëhet pa pëlqimin e personit janë, por me miratimin e titullarit:

a) Kur personeli universitar ka nevojë për  informacion  për  mësimdhënie,

b) veprime administrative, apo qëllime vlerësimi etj.

c) Kur gjykata, policia dhe prokuroria merren me parandalimin e krimit apo funksionimin dhe zbatimin e ligjit.

d) Për urgjencat spitalore.

1. Kontrolluesit,  përpunuesit  dhe  personat,  që  vihen  në  dijeni  me  të  dhënat  e përpunuara, gjatë ushtrimit të funksioneve të tyre, detyrohen të ruajnë konfidencialitetin dhe besueshmërinë edhe pas përfundimit të funksionit. Këto të dhëna nuk përhapen, përveç rasteve të parashikuara me ligj.

2. Në të gjitha rastet, kjo nënkupton që ata nuk duhet t’i bëjnë me dije ndonjë personitë paautorizuar të dhëna personale, të cilat ata i shohin apo që i mësojnë gjatë punës. Detyrimi për ruajtjen e konfidencialitetit zgjat pambarimisht. Detyrimi nuk mbaron kur personat nuk ushtrojnë më funksionet e tyre. Thyerja e detyrimit të konfidencialitetit përbën vepër penale të parashikuar nga Kodi Penal (neni 123).

9. Transferimi ndërkombëtar i të dhënave personale kryhet, me marrës, nga shtete me një nivel të mjaftueshëm të mbrojtjes së të dhënave personale. 

13. VITI AKADEMIK DHE ORGANIZIMI I MËSIMDHËNIES
Studimet në Kolegj zhvillohen me bazë vitin akademik. Ministri përgjegjës për arsimin shpall datën e fillimit të vitit akademik. Kalendari akademik, struktura akademike, orari mësimor, shpallen nga rektori, jo më vonë se një muaj pas datës së fillimit të vitit akademik.

Viti akademik organizohet në dy semestra. Çdo semestër ka 15 javë. Çdo javë ka 20-25 orë mësimi leksione, seminare, laboratorë, praktikë klinike ose profesionale. 
14.  TUTORIATI STUDENTOR
Qëllimi i tutoratit dhe synimet:

Qëllimi i implementimit te sistemit te tutoratit është t’i krijojë studentëve në çdo kohë mundësinë të këshillohen me pedagogët, koordinatorët rreth problemeve të tyre akademike si dhe ofrimin e përkrahjes dhe mbështëtjes maksimale për komunimin dhe bashkëpunimin e studentëve me stafin akademik të KUR.

Tutorati synon: 

a. orientimin dhe këshillimin e studentëve përgjatë programit të studimeve; 

b. bërjen e studentëve bashkë-protagonistë të procesit formues; 

c. heqjen e pengesave të mundshme në mësimnxënien e lëndëve , duke ofruar një metodë studimi studentëve të cilëve u mungon; 

d. promovimin e frekuentimit aktiv të programeve të studimit dhe një pjesëmarrje aktive në të gjitha aktivitetet formuese edhe nëpërmjet iniciativave në përshtatje të nevojave e kërkesave e aftësive individuale të tyre. 

e. Kështu, tutorati synon të kontribuojë gjithashtu edhe në: a) zvogëlimin e numrit të studentëve që braktisin studimet; 

f. b) rritjen e përqindjes së të diplomuarve në krahasim me të rregjistruarit në programin e studimeve; 

g. c) zvogëlimin e numrit të mbartësve, duke përshtatur kohëzgjatjen reale me kohëzgjatjen ligjore të programit të studimeve; 

h. favorizimin e hyrjes së studentëve në tregun e punës. 

Organet Kompetente:

Organ kompetent qe merret me koordinimin, bashkerendimin dhe funksionimin e veprimtarise se tutoratit janë këshillat e fakulteteve në bashkëpunim me departamente dhe Zyrën e Zhvillimit të Karrierës (më poshtë ZZHK). 

Shefi i Departamentit të Fakultetit pasi konsultohet me Këshillin e Fakultetit dhe ZKSH, në fillim të vitit akademik percakton listen emerore sipas numrit proporcional të studenteve të regjistruar në fakultet. 

Koordinatori i Fakultetit për tutoratin:

1. Këshilli i Fakultetit emëron, brenda muajit tetor, një Koordinator të fakultetit për tutoratin. Koordinatori përcaktohet nga rradhët e tutorëve brënda Fakultetit. Ai përgjigjet për mbarëvajtjen e sistemit të tutoratit duke raportuar mbi ecurinë apo mangësitë e punës së kryer. 

2. Koordinatori përcakton takime mujore me tutorët e fakultetit dhe në fund të takimeve raporton pranë Këshillit të Fakultetit mbi punën e kryer nga tutorët . 

3. Pasqyrat e takimeve pasqyrohen pranë zyrës së zhvillimit të karrierës.

Funksioni i tutorit:

Tutorët janë pika e parë dhe më e drejtëpërdrejtë e referimit për studentët, përgjatë gjithë jetës së tyre akademike, nga momenti i rregjistrimit në programin e studimit deri në përfundimin e tij e më pas raporti me tregun e punës. 

Funksionet kryesore të tutorit, konsistojnë në: 

a. dhënien e një suporti si nga këndvështrimi informues ashtu edhe njohës për ta nxitur atë për një pjesmarrje sa më aktive në jetën universitare në të gjitha format dhe fushat e saj; 

b. mbështetjen e studentit në fillim dhe përgjatë gjithë kohëzgjatjes së programit të studimit duke lehtësuar hyrjen e tij në botën akademike 

c. promovimin e kapaciteteve individuale; 

d. ndihmën ndaj studentit për rritjen profesionale të tij gjatë programit të studimit; 

e. ndihmën dhe këshillimin e studentëve për problemet që lindin gjatë viteve të studimeve; 

f. mbështetjen e studentëve për parandalimin e largimeve apo zgjatjes së kohës së studimeve përtej kohëzgjatjes normale; 

g. ofrimin e mundësisë për studentin që ai të mund të këshillohet me pedagogët,specialistët dhe koordinatorët rreth problemeve të tij akademikë; 

h. këshillimin e studentëve për lëndët me zgjedhje; 

i. këshilllimin e studentëve për përzgjedhjen e programeve të studimit; 

j. këshillimin e studentëve për përzgjedhjen e temës së diplomës të ciklit të parë dhe të ciklit të dytë të studimeve; 

15. TË DREJTAT DHE DETYRIMET E STUDENTËVE
Studenti ka të drejtë:

1. Të ndjekë leksione,  seminare  dhe të gjitha veprimtaritëe tjera mësimore,  të organizuara në përputhje me statusin e tij.

2. Të përdorë pajisjet, bazën materiale dhe laboratorike te Kolegjit sipas rregullave përkatëse,për të realizuar programin mësimor dhe punën e programuar në aktivitetin e tij shkencor,bibliotekën dhe mjediset sportive  e kulturore të Kolegjit Universitar.

3. Të zgjedhë dhe të zgjidhet në organet drejtuese, në përputhje me Ligjin nr. 80/2015, “Për Arsimin e lartë dhe kërkimin shkencor në institucionet e arsimit të lartë në Republikën e Shqipërisë”, dhe Statutin e Kolegjit.

4. Të organizohet në shoqata të  ndryshme jopolitike në përputhje me aktet ligjore e nënligjore përkatëse.

5. Të përfitojë bursë studimi brenda ose jashtë shtetit kur plotëson kushtet e përcaktuarame vendim  të Këshillittë Ministrave, Senatit  e në marrëveshjet ndër shtetërore ose ndër universitare.

6. Të shprehë opinionin e tij për cilësinë e mësimdhënies dhe punën e personelit akademik të universitetit

7. Të ankohet për shkelje te rregullave dhe standardeve akademike nga ana e pedagogeve, te mos realizimit te procesit temësimdhënies, të rregullave të zhvillimit të provimit dhe për vlerësimin e tij të pamerituar.

8. Të ankohet për shkelje të etikës akademike,të konfliktit të interesit dhe të çdo rasti tjetër që cenon integritetin e studentit.

Studenti është i detyruar:

3. Të njohë me hollësi statutin, rregulloren e Kolegjit dhe çdo rregullore tjetër e detyrimet qe lindin per te dhe të jetë i vetëdijshëm për zbatimin e tyre; në të kundërt, Kolegji nuk mban përgjegjësi për pasojat që mund të rrjedhin nga mosnjohja e tyre;

4. Të  njohin të gjitha kërkesat  e  përgjithshme të Kolegjit, si dhe  kërkesat specifike të programit në fushën që ata kanë zgjedhur. Studentët janë përgjegjës për t'iu përgjigjur të gjitha kërkesave dhe rregulloreve përkatëse në bazë të diplomave që ata synojnë;

5. Të  zbatojë  të  gjitha  rregullat  që  rrjedhin  nga  Statuti  i  Kolegjit dhe nga kjo rregullore;

6. Të respektojë Kodin e Etikes së Kolegjit.

7. Të shlyejë detyrimet e përcaktuara ne programin e studimit, si dhe çdo detyrim tjetër financiar dhe material ndaj Kolegjit të parashikuar në kontratë;

8. Të mbajë përgjegjësi për shkeljet e rregullave të Kolegjit  nga ana e tij; dëmet material që ai mund të ketë bërë zhdëmtohet në masën e përllogaritur.

